Edimäne aprill
Käen oll´ edimäne aprill ja mu esä Tarmo otsust vähä nal´a tetä. Mu esä oll´ kõigilõ ütelnü, et tä lätt Tallinnahe tüü asju ajama. Tegelikult es lähä tä koskile. 

Esä pandsõ hindäle sälgä vana´ katskidsõ rõiva. Lõigas kasuka küllest karvu ja kliipse hindäle näo pääle. Istsõ kah tuu bussi pääle, millega Jaagumäe tallu tüülise tööle tulõva. Es tunnõ keäki mu essä bussi pääl är´. Kõik kaiva kõõrdi ja mõtliva, et ei tiiä, keä tä sääne külh om. Huvitav, määnest tüüd Jaagumäe peremiis sääntsele and.

Buss jõudsõgi Jaagumäe talu manu. Mu esä karas kah bussist vällä ja nakas kõigi näten otsma, et äkki om kongin taarat. Tõsõ es tii sääntsest kaltsakast vällägi. Peremiis tull´ vällä ja nakas jagama, määndse tüü´ tulõva är´ tetä ja keä miskit tege. Ku kõik tüütegija olliva uma tüüga pihta nakanu, jäi mu esä katõkõistõ Jaagumäe peremehega ehk sõs uma esäga. Mu vanaesä mõtõl, et no sääntsele karvikulõ ma külh ei mõista määneskit tüüd anda. Mu esä hõigas hoopis kõva helüga: „Hääd edimäst aprilli!“ Mu vanaesä es saa tükül aol arvu, keä tu ütleja om. Helü om nigu uma poja uma, a vällänägemine teps mitte.
Näet, ka nii või juhtuda, et esä ei tunnõ umma last är´ , mis tuust, et egä päiv nõnnapiten koon.

Tõnis Timmi

5.b klass

Parksepä Keskkuul

